
ЦIаккей
ТIоцебесеб марталъул къа­

си, боголил как бан хадуб, цIа 
ккана ТIисси-ахикь росулъ. 

Кумек гьарулеб буго ба­
лагь нахъе чIвазейилан абун 
киса-кирего телефоназдаса 
ва социалиял гьиназдаса тIи­
ритIарал ахIияз  ракIарана  гIа­
дамал  цIа ккараб бакIалде.
Къаси сардилъ, сагIат лъабго 
тIубалелде  кIвана цIа свина­
бизе.

Минабиги рухIун къватIив 
хутIана лъабкъоялда ункъо 
чи. ЦIаялъ  тIубанго бухIана   
анцIила цо мина, анлъгояб 
жагъаллъана. 

ЦIа свинабизе, ахIуд ра­
хъун, тIоцере  гьенире щвана 
ТIинди сверуда кьодухъ ругел 
аскариял бетIералда майор 
Ибрагьим Хаджиков ва капитан 
Роберт Сулеймановгун. Хехабго 
заманаялда тIаде щвана нилъер  
районалъул, кватIичIого   Бо­
лъихъ, Гумбет ва ГIахьвахъ 
районазул  пожарникал ва 
МЧСалъул  хIалтIухъаби,  ни­
лъер росабалъа  ва мадугьалихъ 
ругел Болъихъ, ГIахьвахъ, 
Гумбет, ЦIунтIа районаздаса  
гIолохъаби, гьезда цадахъ  

рукIана ГIахьвахъа   руччаби, 
Агъвалиса ва ТIисси-Ахикьа 
школалъул  цIалдохъаби. 

Пулеб гьороца вахIшияб цIа 
хехго тIибитIизабулеб букIана. 
Найил тIулби гIадин тIад 
гъоркь рарал минаби рухIулел  
рукIана. Росу рагIалде гурони 
машинадул нух   гьечIолъиялъ 
квалквал кколеб бук1ана 
цIа свинабулезе. ГIадамаз 
хехлъиялда,  гIурухъан эхеде  
щуго мухъ гьабун, ведрабаз 
лъим баччун свинабулеб 
букIана цIа, амма гьеб  хехго 
цогидал минабазда рекIунеб бу­
кIана. Гьедин ункъо сагIаталъ 
къеркьана вахIшияб цIагун. 
Гьениб бихьизабуна бараб 
ахIулъ кумекалъе  рахъине 
гIадамазул   хIадурлъи ва  къо­
хIехьей. АхIуд  рахъаразда 
гьоркьор  рукIана  нилъер рай­
оналъул телефоналъул   бу­
хьен бугелщинал росабалъа 
гIолохъаби. Кинавниги  гье­
нив вукIун ватила  лъабазар­
гогIанасев чи. Гьеб сордоялъ 
ккараб балагьалъул, гьениб  
гIолохъабазулги, руччабазул­
ги, хIатта школалъул цIалдо­
хъабазулги  букIараб жигарчи­
лъиялъул  ва бахIарчилъия­
лъул бицунаго    гьеб росдал 

жамагIатчагIи КъурамухIамад 
ХIажиевасул, АбулхIасан 
Исламовасул ва МухIамад­

наби ГIалиевасул бадиб 
магIу хулулеб букIана. ЦIо­
рораб гIурулъе жаниреги 
лъугьун, гIолохъабаз лъел 

ведраби цIолелъул, гьезухъе 
чIорогоял ведраби щвезарулел 
школалъул лъималазул букIараб 

жигарчилъи бихьидал гIодизе 
бачIунеб букIанилан бицана 
КъурамухIамадица.

Гьеб сордоялъ бихьана 

магIарулазул къуватги, цолъиги, 
гьез къварилъи-балагьалде кка­
рал  рехун толареблъи, гьезул 
къварилъуде ккараздехун бугеб 
рекIел гурхIиги. 

Дагъистаналъул 
бетIерасулгун дандчIвай

КIиабилеб марталъ ро­
гьалил хъахIлъи балелде 
Агъвали щвана МЧСалъул 
Дагъистаналда бугеб управ­
лениялъул нухмалъулев На­
риман КазимухIамадов. Гьеб­
го къоялъ радал республи­
каялъул бетIер Владимир 
Васильевги щвана Агъвали. 
Райадминистрациялда гьев  
дандчIвана районалъул ак­
тивгун. Гьениб  Нариман  Кази­
мухIамадовас республикаялъул 
бетIерасда бицана цIа ккеялъул, 
гьеб свинабиялъе  гьабураб 
хIалтIул ва бугеб ахIвал-хIа­
лалъул хIакъалъулъ.

ЦIа свинабиялъулъ  гIада­
маз  бихьизабураб  жигарчилъи­
ялъул хIакъалъулъ бицунаго, 
Нариман  КазимухIамадовас 
абуна жив гIемер щванин цIа 
ккарал бакIазде, амма  гьаниб 
гIадаб гIадамазул  гъункиги  
цолъиги, жинда жеги  бихьун 
букIинчIилан.  Гьес кIудияб бар­
кала кьуна  гIорхъолъа араб  иш 
ккедал гьабураб кумекалъухъ 
нилъер ва  цогидалги районазул 

гIолохъабазе, руччабазе  ва 
цIалдохъабазе.

ЦIумадисезул 
         гьаракь

Ассаламу гIалайкум!

Голос 
Цумады

Владимир Васильевас лъа­
забуна зарал ккаразе  пача­
лихъалъ хехлъи гьабун кумек 
гьабизе  бугилан. ГIадамал  къва­
рилъигун цохIо  рехун тезе гье­
чIилан ва киналниги хъулухъал 
гьезие хIалтIизе ругилан абуна  
республикаялъул нухмалъулес 
жиндирго кIалъаялъул ахи­
ралда.

Районалде вачIине заман  
батиялъухъ районалъул бетIер 
АнвархIажи Вечедовас  кIудияб 
баркала загьир гьабуна Вла­
димир Васильевасе.

 Гьелдаса хадув районалъул 
бетIергун цадахъ Владимир 

Васильев дандчIвана ТIисси-
ахикь росдал жамагIатгун ва 
минаби рухIаралгун.

Владимир Путинил амру­
ялдалъун  гьеб суалалъ Да­
гъистаналде  щвана РФялъул 
МЧСалъул  министрасул за­
меститель Андрей Гурович.
Пачалихъалъ гьабулеб  кумек 
марталъул ахиралде тIуба­
зехъин буго, гьелъие хIалтIулел 
руго  жавабиял хIалтIухъабиги. 
Республикаялъул бюджетал­

даса анцIила цо миллион 
гъурущ  биччазехъин буго  
минаби  рукIалиде ккезариялъе.
Республикаялъул хIукуматалъ  
жидерго нахърателалъул  фон­
далдасан   бихьизабун буго  
циндаго гьабулеб кумек хIи­
сабалда  щуазарго гъурущ цо 
чиясе, кIикъоялда анцIазарго 
гъурущ   тIубараб гуреб буголъи 
бухIаразе ва нусазарго гъурущ 
тIубанго  буголъи бухIаразе. 
Гьединго  республикаялъул 
хIукумат хIалтIулеб буго    фе­
дералияб бюджеталдаса гIарац 
тIалаб гьабиялда тIадги.  

РахIму-цIобалъул кумек

Рецц БетIергьанасе цо­
ниги чиясул сахлъиялъе 
зарал ккечIо гьениб. Дуня­
лалъул боцIи бигьаяб жо, 
гьеб  цIигьабизе бегьула, гье­
лъие  пачалихъалъги кумек 
гьабила. Гьезул кумекалъухъ 
балагьичIого жакъа къватIир  
хутIарал гIадамазе  халкъалъги 
к1вараб кумек гьабулеб буго: 
гIарац, ретIел-хьит, квен-

тIех, бусен-къайи бак1арун 
минаби рух1аразухъе щвана. 
Кумек щвана  республикаялъул 
шагьараздаса, районаздаса, 
росабалъа. Гьединго кумек 
гьабуна  ва гьабулеб буго Да­
гъистан тун къватIир ругел 
районцояз ва   гьезул гьудул - 
гьалмагъзабаз.  Гьаниб  кинабго 
хъван рагIалде бахъинаро...  
ГIемерисел росабалъ рагьун 
руго  гIарцал  рехизе счетал. 
ГIадамаз кинабго хIалтIи 
гIуцIун буго  цохIо  Аллагьасе 
гIоло нигатгун. Жакъа  ТIисси-
ахикь гIадин, метер нилъехъеги    
бачIине  бегьулин  балагьилан  
абулеб буго  рахIму-цIоба­
лъул кумекгун рачIарал да­
гъистанияз. 

ГIарцул рахъалъ кIудияб 
кумек гьабуна Чачаназул 
бетIер Рамзан Кадыровас.  
АнцIго миллион гъурущги 
босун вачIана гьесул вакил  
ММАлъул речIчIухъан  нилъер 
ракьцояв  Шамил Завуров. 
Гьединго  цIа ккараб бакIалде 
щвана Чачаназул пачалихъияб 
радио-телекомпаниялъул  жур­
налистал,   гьел дандчIвана  ми­
наби рухIаралгун.

Минаби  рухIаразул  
паспортал цIигьаруна  

4 марталъ ТIисси-ахикь 
росдал школалда кьуна мина­
биги  рухIун къватIир  хутIаразе 
цIиял паспортал. КIиго къой­
ида  жаниб   районалда бугеб 
миграционияб пункталъул  
хIалтIухъабаз   хIадур гьаруна 
анцIго чиясе цIиял паспортал. 

Паспортал кьезе ва жама­
гIатгун дандчIвазе  гьенире 
рачIана райадминистрациялъул 
бетIерасул заместитель МухIа­
мад ГIисаев, районалъул жа­
нисел ишазул отделалъул 
начальникасул заместитель 

МухIамадрасул  Сайпулаев ва  
районалъул жанисел ишазул 

отделалъул  миграционнияб 
пункталъул  нухмалъулев Заур 
МухIамаднабиев. 

Райадминистрациялъул 
бетIерасул заместитель МухIа­
мад ГIисаевас абуна минаби 
рухIаразул кIватIичIого цоги­
дал документалги цIигьаризе 
ругилан.

Баркала кумекалъухъ

ТIоцебесеб марталъ  къа­
си сардилъ нижер росулъ цIа 
свинабизе кумекалъе ахIи ба­
рабго, тIолабго районалъул 
гIадамал, руччаби ва лъимал  
къватIире рахъана, гьединго 
кумекалъе рачIана Болъихъ, 
Гумбет, ГIахьвахъ ва ЦIунтIа 
районазул гIадамал, хIатта 
гIахьвалазул руччабигицин. ЦIа 
свинабизе хIалтIи гIуцIиялъулъ 
лъикIаб кумек гьабуна РТПял­
да чIарал рагъулал аскарияз, 
районалда бугеб цIа свинабу­
лезул часталъул ва МЧСалъул 

хIалтIухъабаз. Къасиги къад­
ги гIадатияб халкъгун цадахъ  
районалъул бетIер АнвархIажи 
Вечедовасул нухмалъиялда  
гъоркь цIа свинабулезул му­
хъилъ рукIана райадминист­
рациялъул хIалтIухъабиги. 
Ункъо сагIаталъ  свинабуна  
гIолохъабаз цIа. Пулеб гьоро­
цаги, росулъ жаниб  машинадул 
нух гьечIолъиялъги, гIурухъан 
лъим баччизе ккеялъги  цIа сви­
набизе  захIмалъулеб букIана, 
гIемераб  гIакъуба-захIмат 
бихьана гIадамазда гьеб сор­
доялъ. Цоцазда тIад рарал 
басриял минабазул анцIила 
цояб бухIун чIвадназде све­
рана, аскIор ругел минабиги 
чIунтизаруна. ГIумруялъ данде 
гьабураб магIишатги бухIун, 
квачараб сардилъ росуцоял 
къватIир  хутIана. КIиабилеб 
марталъго щвана нижехъе рес­
публикаялъул бетIер Владимир 
Васильев.

Киса-кибего тIибитIана 
нижеде щвараб балъгояб ба­
лагьалъул хабар,  шагьаразул­
гун росабазул гIадамаз  нижее 
лъикIаб лъикIаб кумек гьабу­
на  ва гьабулебги буго. Гье­
ниб гIахьаллъараб халкъалъул 
гIемерлъиялъул  хIисаб гьабизе 
лъалеб хIал букIинчIо. Нижер 
росдада цебе  бугеб майданги 
росдада данде бугеб  шагьра ну­
халъул кIиго километргIанасеб 

нухлул манзилги цIун букIана 
гьенире рачIарал  машинабаз.  

Нижее щвараб  къварилъи   
рагIичIого хутIичIо нилъер ма­
дугьалзаби-чачаназда. Гьезул 
нухмалъулев  Рамзан Кадиро­
васул вакил  щвана нижехъе 
анцIго миллион  гъурущги бо­
сун.  

 Материалияб гуреб, мо­
ралияб рахъалъги кумек гьа­
буна нижее гIадамаз. Ниж гьез 
къварилъиялда рехун течIо. 
Киналго минаби рухIаразулгун 
чIунтаразул ва росдал жама­
гIаталъул рахъалдасан нижеца  
кIудияб баркала загьир гьабу­
леб буго    цIа свинабиялъухъ­
ги материалиябгун моралияб 
рахъалъ  кумек гьабуралъухъги. 
Аллагьас  балъгоял балагьазда­
са цIунаги нужги, нужер хъи­
зан-лъималги, гIагарлъиги, ро­
су-ракьцоялги. Аллагьас кьеги 
нужее сахлъи,  рохел, талихI  ва  
гьабулеб ишалъулъ икъбал.

Марталъул байбихьуда ЦIумада районалъул 
ракьалда ккараб балагьаб ишалъ рахIат хве­
забичIев чи Дагъистаналда хутIун ватиларо.
ТIадегIанав Аллагьасе рецц буго нилъ ислами­
яб диналда, МухIаммад аварагасул умматлъун 
рижун ратидал. ЦIаялъ зарал гьабуразе кумек 
гьабизе щивасул бугеб щулияб нияталъ цолъи­
заруна тIоцебесеб иргаялда бусурбаби ва хадур 
цогидаб диналъул гIадамалги. Гьелъие нугIлъи 
гьабулеб, дирго берда бихьараб, цо гьитIинаб 
хIужжа рехселин: кIиабилеб марталда къаде­
как бан хадуб Унсоколо районалъул Балахьуни 
росдал мажгиталдасан лъазабуна ТIисси-ахикь 
росдал гIадамазе зарал ккун бугин гьезие ку­
мек гьабизе бокьарал: бусен-къайи, цIарагI, 
ретIел-хьит, кванил нигIматал ва гIарац босун 

кIудияб мажгиталде рачIаян. КIиго сагIаталдаса 
н цIикIкIараб заманалда жаниб КАМАЗги Га­
зельги цIураб къайи-цIа ва 40 000 гъ. гIарацги 
бакIарана росуцояз. БетIергьанас гьезул садакъа 
азариде бахинабун къабул гьабеги. Лъабабилеб 
марталъ радал рахъарал ниж, ралъдал гьумерал­
даса 1300 метраялъ борхалъуда бугеб, ТIисси-
ахикь росулъе щвана сагIат ичIго тIубан хадуб. 
ЛъикIаб дандчIвай гьабуна гьез нижеда, Унсоко­
ло районалъул рахIму-цIобалъул  «Инсан» фон­
далъул хIалтIухъабазда. ЦIаялъ анцIила анлъго 
мина бухIараб авалалде щведал гьениса бащадал 
рухIарал рахал, чIалабазул хутIелал къватIире, 
гIатIилъуде раччулел ратана бихьиналги ручча­
биги, гьенирго хIалтIулел ругоан районалъул ва 
республикаялъул идарабаздаса рачIарал комис­
сиябазул хIалтIухъабиги. СагIат анцIила цоялда 
тIаде щварав ЦIумада районалъул администра­
циялъул бетIер АнвархIажи Вечедовас зарал кка­
разда бицана дагьав цевегIан жиндихъе кIалъан 
вачIарав В.Васильевас жиндие тIадкъай кьунила  
къокъаб болжалалда рукъзал ран лъугIизаризе 
кколилан. Гьеб мурадалда метер, сезего росдада 

тIасахун ахал, пастIаби ругеб бакIалдасан зарал 
ккараб авалалде аскIобе бахъизе буго шагьра 
нух, гьединго росулъ гьабизе буго кIиго кIудияб 
лъим жаниб цIунулеб хIавузги. РухIарал рукъ­
забазул щибаб квадратияб метраялъухъ кьезе 
буго, гьоркьохъеб хIисабалда. 15 азарго гъурущ 
гIарац, гьор, бокь гIадал бакIазухъ гIарац кьезе 
гьечIо. Хадув данделъиялда кIалъазе вахъарав 
райадминистрациялъул бетIерасул заместитель 
МухIамад ГIисаевас абуна: «ХIурматиял тIисси-
ахикьал, нужехъе тIадбан бачIунеб буго къайи-
цIа ва гIарцулаб кумек гьеб кинабго цIуна-къан 
ва ритIухълъи цIунун хIалтIизабе, щай гурелъул 
къиямасеб къоялъ Аллагьасда цебе нужеца жаваб 
кьезе кколелъул».-ян.

ТIисси-ахикь росулъ рагIула 120 хозяйство. 

гIумру гьабулеб буго 450 чияс, школалда вуго 64 
цIалдохъан, буго медпункт, 29 лъимералъе бакI 
бугеб ясли-ахги. Дица гара-чIвари гьабуна цо-
цо зарал ккаразулгун. Бищунго цIикIкIун зарал 
ккаразда гьоркьор руго: 1943 соналъ гьавурав 
ГIабдулхаликъов Жамалудин, вацал МухIамад. 
Абубакар, ГIабдурахIман МухIамадовал, гье­
зулго вацгIал ХIасан, росдал мажгиталъул имам 
Мухтар ва цогидалги. Масала, Жамалудиница 
бицана: «КъватIисан бахъараб ахIи-хIуралъухъ 
дун, лъади Багьжат ва нижер яс рагьдухъе ре­
керана, гьебсагIатго гьороца хъамун бачIун 
нижер минаялдаги цIа рекIана. Къайи-цIаялда 
цадахъго бухIана гIемерал соназ данде гьабун 
букIараб 500 000 гъ. гIарацги,»-ян. РахIманасул 
хIалкIолъиялдалъун  росдал мажгиталде аскIобе 
щвезе анцIго метраялъул манзил хутIидал цIа 
свинабизе кIун буго. Аллагьас нилъ цIадул ва цо­
гидалги, тохлъукье рачIунел балагьаздаса цIунун 
хутIаги.

       
         МухIамад ГъазимухIамадов,
         Унсоколо районалъул Балахьуни росу

Глава района поблагодарил Рамзана Кадырова
Ассалам алейкум,  Рамзан Ахматович!

От имени всех жителей высокогорного Цумадинского района и от себя лично хочу выразить Вам 
огромную благодарность за ту гуманитарную помощь, которую Вы оказали жителям села Тисси-
Ахитли, потерявшим все нажитое имущество при внезапно возникшем пожаре.

Мы- цумадинцы, горды и рады, что находимся по соседству с гостеприимными, достойными и 
мужественными друзьями- чеченцами.

«Граница»-понятие географическое и территориальное. Однако нет границ нашей дружбе, взаим­
ному уважению и любви.

Жители Цумадинского района искренне желают Вам, Рамзан Ахматович, дальнейших успехов в 
работе, сохранения мудрости предков и многовековых традиций нашего народа.

Примите от соседей-цумадинцев пожелания счастья, благополучия, мира и процветания.
Вы достойный сын своего отца! Храни Аллах Вас, Вашу семью, Вашу маму и Ваших верных 

товарищей!         

                                             С искренним уважением Глава района   Анваргаджи Вечедов

 Жидеца  Аллагь ккурал, Аллагьасги ккола

РакI-ракIалъ баркула нужеда  халкъазда гьоркьосеб руччабазул 
къо-8 март!

Нуж кидаго рукIана  район цебетIезабиялъулъ ва цогидалги 
кIвар бугел ишазулъ цебесеб кьерда.

Исана нилъеца кIодо гьабизе буго нилъер район гIуцIаралдаса 
90 сон тIубай. Районалъул тарихалда хасаб бакI ккола  руччабаз, 
гIемераб гIакъуба ва захIмат бачана гьез  районалъул  социали­
ябгун экономикияб рахъ  цебетIезабулаго. Ккаралъуб нуж кидаго  
рукIана бихьиназул хьолбохъ.  Нужеца цIунула рукъги, рукъалъул 
гъанситоги, тIалаб гьабула лъималазулги, кьола гьезие тарбияги, 
гIезарула гьелги.

Нужеда жакъасеб байрам баркулаго,  бокьун буго нужее гьари­
зе гIумруялъулъ талихI, рохел, щулияб сахлъи, гьабулеб ишалъулъ 
икъбал.

Биччанте кидаго нилъеда тIад букIине роцIараб зобги  гвангъа­
раб бакъги.

                             АнвархIажи Вечедов, районалъул бетIер

 Барки

Хириял руччаби!

 Рокьул кьучIалда гIуцIараб талихIаб хъизан ва сахаб лъи­
мер гьаби ккола инсанасул гIумруялда жаниб гIажаибго талихIаб 
асар рекIелъ рещтIунеб заман. ИчIго моцIалъ ургьиб лъимер ба­
чарай талихIай эбелги, сахаб наслуялдаса вохарав эменги гIемер 
дандчIвала районалъул больницаялда. Амма хадуб байбихьула­
ан документал данде гьариялъул  чIамучIаб хIалтIи, гьелъ чанги 
талихIал эбел-инсул нерваби хвезарулаан. «Щулияб хъизан» абу­
раб федералияб проекталда рекъон,  гьанже лъимер гьабиялъул 
хъвай-хъвагIай гьабураб документ кьезе буго больницаялдаса 
къватIире риччалеб къоялъго. Гьединал тадбирал тIоритIи тари­
халде ун букIана, амма хIукуматалъ гьеб цIигьабулеб буго.

Дагьаб цебе Хуштада - гIурухъа МухIамадов ГIумарил ва 
КъадимухIамадова Маймунатил хъизамалъе гьавуна вас. Боль­
ницаялдаса къватIире риччалеб къоялъ, районалъул ЗАГСалъ­
ул отделалъул нухмалъулей Марьям Рашидовалъ хIурматияб 
къагIидаялда кьуна гьезие лъимер гьабиялъул свидетельство. Гье­
ний гIахьаллъарай районалъул руччабазул советалъул председатель 
Асият Ибрагьимовалъги райадминистрациялъул хIалтIухъабазул 
рахъалъан баркана гьезда   вас гьави, гьарана хъизамалъе сахлъи­
гун икъбал  ва ракIалдещвеялъе сайгъаталги кьуна.

РакIалде ккола гьединал тадбирал нилъер районалъул больни­
цаялда жеги гIемер рукIинин.

                                                                 Зульфия Сажидова

«Щулияб хъизан» проект
гIумруялде бахъана

Постановлением Правительства Российской Федерации от 15 ноября 
2018 года № 1375 с 1 января  2019 года установлены размеры минимальной и 
максимальной величины пособия по безработице. Минимальная величина 
пособия по безработице составляет 1500 рублей, а  максимальная - 8000 
рублей - для граждан, признанных в установленном порядке безработными, 
за исключением граждан предпенсионного возраста, указанных в пунктах 
1 и 2 статьи 34_2 Закона Российской Федерации «О занятости населения в 
Российской Федерации.

Минимальная  величина пособия по безработице в размере 1500 
рублей, максимальная- 11280 рублей - для признанных в установленном 
порядке безработными граждан предпенсионного возраста, указанных в 
пунктах 1 и 2 статьи 34_2 Закона Российской Федерации «О занятости 
населения в Российской Федерации».

                                        
                                                           Гусен Кадилов, начальник ЦЗН

 О размерах пособия по 
безработице на 2019 год

Ильяс Вакилов

Кини дирги кIикIун, сардал рорчIарай
Макьуги кIочон  тун, дун веэдарай
ГIамал цIакъ рекъарай, гIакълу бергьарай
Йокьула мун дие, хIасратай эбел.

Дун гIезе  гьавурай, гIакълу дий  кьурай
Ахират лъикIаб кьун йохун ятаги.
Свак лъач1ого хъулухъ дие гьабурай
 Йокьула мун дие, гIагарай эбел.

Дир тIалабал гьарун, дунял кIочарай
ЛъикIлъи дие гьабун, гIорцIиго лъачIей
ГIумрудул къварилъи, бигьа гьабурай
Йокьула мун дие,  гьайбатай эбел.

Даим мун холарин кколаан дида,
ЛъикIаб гIамалалъул узданай эбел
Мун хведал гурони, лъачIо бесдаллъи
Алжан насиблъаяй, хирияй эбел                                     

 Согласно положениям ст. 140 Граждан­
ского процессуального кодекса Российской 
Федерации, одной из мер по обеспечению 
иска является наложение ареста на имуще­
ство, принадлежащее ответчику и находяще­
еся у него или других лиц.

В ст. 446 ГПК РФ содержится перечень 
имущества, на которое не может быть обра­
щено взыскание по исполнительным доку­
ментам.

Так, не может быть обращено взыскание на следующее имущество, 
принадлежащее гражданину-должнику на праве собственности: жилое 
помещение (его части), если для гражданина-должника и членов его се­
мьи, совместно проживающих в принадлежащем помещении, оно являет­
ся единственным пригодным для постоянного проживания помещением, 
если оно является предметом ипотеки и на него в соответствии с зако­
нодательством об ипотеке может быть обращено взыскание; земельные 
участки, на которых расположены жилые объекты (помещения или его ча­
сти, которые являются для должника-гражданина единственным пригод­
ным местом для проживания), если оно является предметом ипотеки и на 
него в соответствии с законодательством об ипотеке может быть обраще­
но взыскание; предметы обычной домашней обстановки и обихода, вещи 
индивидуального пользования (одежда, обувь и другие), за исключением 
драгоценностей и других предметов роскоши; имущество, необходимое 
для профессиональных занятий гражданина-должника, за исключением 
предметов, стоимость которых превышает сто установленных федераль­
ным законом минимальных размеров оплаты труда; используемые для 
целей, не связанных с осуществлением предпринимательской деятельно­
сти, племенной, молочный и рабочий скот, олени, кролики, птица, пчелы, 
корма, необходимые для их содержания до выгона на пастбища (выезда 
на пасеку), а также хозяйственные строения и сооружения, необходимые 
для их содержания; семена, необходимые для очередного посева; продук­
ты питания и деньги на общую сумму не менее установленной величины 
прожиточного минимума самого гражданина-должника и лиц, находящих­
ся на его иждивении; топливо, необходимое семье гражданина-должника 
для приготовления своей ежедневной пищи и отопления в течение отопи­
тельного сезона своего жилого помещения; средства транспорта и другое 
необходимое гражданину-должнику в связи с его инвалидностью имуще­
ство; призы, государственные награды, почетные и памятные знаки, кото­
рыми награжден гражданин-должник.

Должник имеет право, согласно Федеральному закону «Об исполни­
тельном производстве», указать имущество, на которое он просит обра­
тить взыскание в первую очередь. Окончательно очередность обращения 
взыскания на имущество должника определяется судебным приставом-ис­
полнителем.

Наложение ареста на имущество ответчика

ТIаде рахъа, бахIарзал, барке киназго
Нилъер руччабазул ихдалил байрам.
Барке эбелалда,  мун гьавуралда 
Цо чохьонир гIурал дур яцалазда.

Барке гIагаразда, рикIкIад ругезда
Жакъа гьел рохараб къо бачIун букIин.
Кье цо канчIаб тIегьги ракI рагьун ине,
РакIал гIатIилъизе гIумру гвангъизе.

Барке тохтуралда, сах гьарулезда
Гьоболлъухъ мунги щун дуй квен кьолезда,
Барке ручка босун дур ракI швакизе
ШигIрабигун кучIдул дуй гьарулезда.

КечI ахIун дур гIумру цIи гьабулезда,
ХIалтIи цадахъ бачун цере унезда,

Херал руччабазда, гIисин ясазда,
Хадув чи гьечIого къварид ругезда.

Барке мунгун цадахъ хIалтIул рукь цIалел
КъвакIарал ясазда, гьалмагълъиялда.
Мунгун цадахъ лъугьун ургъелгун рохел
Цадахъ къулчIулезда, гьеб бикьулезда.

Гьабе лъикIаб дугIа сахлъиги гьарун
Ракьалда кидаго рекъел букIаян.
Гьаре Аллагьасда хIалкIвараб куцалъ
Алжан насибаб кьун рохизареян.

         
         
                      ХIабиб Давудов, Метрада росу

Барке руччабазда 8 март

Райадминистрациялъул хIалтIухъабаз гъваридаб пашманлъи 
загьир гьабун зигара балеб буго ТIагьиров АхIмадида гьесул хи­
рияй эбел

Бика
Аллагьасул къадаралде щвеялда бан.

Хварай Аллагьас иманалда тIойитIун ятаги ва нахъе ругезе  
иманияб сабру кьеги.

  
«ЦIумадисезул гьаракь» газеталъул хIалтIухъабаз гъвари­

даб пашманлъи загьир гьабун зигара балеб буго Залимханов 
МухIамадида   гьесул инсул вац 

        Адилхан 
Аллагьасул къадаралде щвеялда бан. Хварав иманалда тIовитIун 
ватаги. ГIагарлъиялъе сабруги кьеги.

Районалъул гIадамал социалияб рахъалъ хьезариялъул цен­
тралъул хIалтIухъабаз гъваридаб пашманлъи загьир гьабун зига­
ра балеб буго Марзигат МухIамадовалда  гьелъул эбелалъул вац 

Адилхан 
Аллагьасул къадаралда щвеялда бан. Хварасул рухI иманалда 
бахъун батаги.  

Районалъул культураялъул управлениялъул хIалтIухъабаз зи­
гара балеб буго Саидова Аминатида гьелъул рос 

                                         Халил
Аллагьасул къадаралде щвеялда бан. Хварасул рухI иманалда 
бахъун батаги. Нахъе ругезе сабруги кьеги.  

Дагьаб цебе Агъвалиб тIобитIана 
рекIехъе асарал рикIкIине махщалилал 
тIатинариялъе санайил  тIобитIулеб   
ТIолгороссиялъулаб «ЧIагояб класси­
ка» конкурс. 

Гьенир гIахьаллъана района­
лъул  анцIила анлъго школалдаса 38 
цIалдохъан. Гьез берцинго ва дурусго 
цIалана Лев Толстоясул, Антон Че­
ховасул, Чингиз Айтматовасул ва цо­
гидалги машгьурал хъвадарухъабазул 
асарал.

Жюриялъ бищун лъикIаллъун 
рикIкIана Агъвали гимназиялъул щу­
абилеб���������������������������    ��������������������������  классалъул����������������   цIалдохъан Фа­
тима Дибирова, КIванада школалъул 
10 классалъул цIалдохъан  ПатIимат 
ГIисадибирова ва Гьигьалъ школалъул 
9 классалъул цIалдохъан МухIамад 
ШейхмухIамадов. 

26 марталда гьел гIахьаллъизе ру­
го республикаялъулаб конкурсалда.

                                                                       
      ПатIимат  МуртазагIалиева

Берцинаб гIамалалъул, аваданаб ракIалъул
Тухум - кьибил бахилай, гIагарлъи цIакъ хирияй,
Эбел - инсул  тIалабал цIакъ берцинго тIуралей
Гьайбатаб гIамалалъул гIадан йиго Мадина.

ХIалтIулъ кверал гIедерай, эбел - эмен разияй,
ГIакълу жиндир камилай, гьабулеб жо узданай,
ГIагарлъи цIакъ хирияй, гьезиe жий рес гьечIей,
Узданаб лагаялъул  яс  йиго гьай Мадина.

Бертин - рохел берцинго жинца нухда бачуней,
Къулгьу -алхIамалда гъорлъ жий гьечIого гIоларей
ГIадлу - низам камилай, чорхол гIадлу бергьарай,
Хьвада- чIвади узданай гьалмагъ йиго Мадина.

Эбел- инсул адабал цIакъ камилго тIуралей,
Вацал - яцалазеги хиралъи жиндир тIокIай,
Аваданай, гьайбатай, гьуинлъи жиндилъ бугей,
Берцинаб куц - мухъалъул яс йиго гьай Мадина.

 Кинабго гIагарлъиялъ гьарула дуе сахлъи,
 Ригьнада разилъи щун, йохун хутIайги даим,
 Мун разияб хIалалда лъимал гьареги дуе
 ХIалимайин цIар тарай, цIоб гIатIидай Мадина.

                 
                      
                           МухIамад МуртазагIалиев,   
                                   ТIинди  школалъул завуч

Эбелалде

Мадина

Хириял руччаби, бар­
кула нужеда ихдалил 
байрам-Халкъазда гьо­
кьосеб руччабазул къо-8 
март!  

Гьарула киданиги  ка­
мугеян нужер баракатаб 
гIумруялъулъ сахлъигун 
талихI, хъизан-лъима­
лазда гьоркьоб  рекъа-
решей, гIасрабаз кочIолъ 

ахIараб нужер  гIакъиллъиги, сабруги, недегьаб калам­
ги.

                                                                         
                            Районалъул жамгIияб палата

 Барки ЧIагояб классика

Агъвали гIумру гьабу­
лей ИсмагIилова Салтанат 
ГIабдулаевалъе 2016 сона­
лъул 30 марталда кьураб эбе­
лалъулаб капиталалъул серти­
фикат (МК-7 0307280) билун 
буго. Гьеб жакъа къоялдаса 
нахъе хIакъикъияб гуреблъун 
рикIкIуна.

Районалъул  руччабазде

24 марталда Гьигьалъ тIобитIизе буго  магIарулазул ихдалил 
байрам-оцбай.

Радал, мавлид цIалун хадуб,  бахъизе буго тIоцебесеб рахъ, 
хадуб цебе бахъине буго машгьурав палугьан АсхIабгIали ХIа­
сановасул къокъа. 

ТIоритIизе руго спортивиял къецал: рекери, чIаралъуса кIан­
цIи, торгIо хIай, канат цIай, эркенаб гугари  (цIалдохъабазда гьор­
кьоб).

Гьигьалъе ахIулел руго


